
IZVJEŠTAJ O REVIZIJI FINANSIJSKIH IZVJEŠTAJA

na dan 31. decembra 2002. godine

MINISTARSTVO FINANSIJA FBIH-POREZNA UPRAVA

 SARAJEVO

Sarajevo, juli/srpanj 2003. godine

Menadžmentu

POREZNE UPRAVE SARAJEVO
IZVJEŠTAJ  REVIZORA

Obavili smo reviziju finansijskih-financijskih izvještaja Porezne uprave iskazanu na stranicama 1 do 12 za godinu koja je završila 31.decembra 2002.godine.Za ove izvještaje odgovornost snosi rukovodstvo Porezne uprave.Naša odgovornost svodi se na izražavanje mišljenja o tim finansijskim izvještajima na temelju provedene revizije.

1. Reviziju smo obavili,na osnovu ovlaštenja u skladu sa Zakonom o reviziji (''Sl.novine FBiH'',broj 48/99 ),a u skladu sa INTOSAI međunarodnim standardima.Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima.Revizija je uključila ispitivanje,testiranje i prikupljanje dokaza koji potkrepljuju iznose i objave u finansijskim izvještajima.Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja i ocjenu primjene propisa.Vjerujemo da je provedena revizija pouzdani osnov za izražavanje našeg mišljenja.

2. Nakon obavljene revizije finansijskih izvještaja Porezne uprave Sarajevo, skrećemo pažnju na slijedeće činjenice :

Nepostojanje adekvatnog sistema internih kontrola koje bi u potpunosti bile dostatne za punu zaštitu imovine i sredstava od gubitka namjernih ili nenamjernih,

· Nedosljednosti u primjeni Uredbe o postupku nabavke roba, usluga i ustupanju radova;

Nepoštivanje Zakona o radnim odnosima i plaćama službenika organa uprave u FBiH;

· Nepoštivanje Zakona o trezoru;

· Nepoštivanje Pravilnika o knjigovodstvu budžeta/proračuna FBiH.    

3. Prema našem mišljenju,finansijski izvještaji Porezne uprave Sarajevo daju istinit i fer pregled u svim značajnim aspektima o položaju i finansijskim rezultatima poslovanja za godinu koja je završila 31.12.2002.godine,osim za efekte usklađivanja iz prethodnog stava.

IZVJEŠTAJ

O IZVRŠENOJ  REVIZIJI

FINANSIJSKIH  IZVJEŠTAJA

MINISTARSTVA FINANSIJA/FINANCIJA FBIH –POREZNA UPRAVA SARAJEVO

NA DAN 31.12.2002.GODINE

1 UVOD

Obavili smo reviziju finansijskih izvještaja Ministarstvo Finansija/Financija FBiH-Porezna Uprava Sarajevo (u daljem tekstu Porezna uprava) za godinu koja je završila 31.decembra 2002. godine na osnovu odredbi člana 10. Zakona o reviziji budžeta/proračuna u FBiH (« Sl.novine FBiH», broj, 48/99).

Reviziju finansijskih izvještaja za 2002 godinu  su obavili:

Admir Džumhur, - revizor 

Jadranka Novak,  -mlađi revizor

Revizija je s prekidima obavljena u prostorijama Porezne uprave u periodu od 11. marta do 27.aprila 2003. godine u prisustvu ovlaštenih predstavnika Porezne uprave. 

1.1 Prethodna revizija

Ured za reviziju budžeta/proračuna FBiH obavio je reviziju finansijskih izvještaja kod Porezne uprave za godinu koja je završila 31.12.2001.godine i sačinio Izvještaj o reviziji broj UR-014,006,020-04/02.

Revizijom finansijskih izvještaja za godinu koja je završila 31.12.2001. godine kod Porezne uprave, utvrđeno je da:

· ne postoje dinamički finansijski planovi po kantonalnim uredima kao i suštinska kontrola od strane Središnjeg Ureda;

· ne postoje interna pravila koja bi regulisala postupak kretanja,uskladištenja i zaduženja oduzete robe i neiskazivanje oduzete robe u finansijskim izvještajima putem vanbilansne evidencije;

·  ne postoji adekvatni sistem internih kontrola;

·  budžetska sredstva nisu u potpunosti korištena u predviđene namjene određene budžetom;

·  nepostojanje Centralne popisne komisije za popis imovine i nije sačinjen zapisnik o popisu imovine na nivou Porezne uprave;

·  nisu donešena pojedinačna rješenja za utvrđivanje plaća za svakog radnika;

·  vlastiti prihodi nisu usmjeravani u korist budžeta FBiH.

Revizijom finansijskih izvještaja za godinu koja je završila 31.12.2002. godine kod Porezne uprave utvrđeno je da sve preporuke iz izvještaja o obavljenoj reviziji za 2001. godinu nisu u potpunosti ispoštovane u dijelu :

· evidentiranja u vanbilansnoj evidenciji oduzete robe;

·  nepostojanja adekvatnih dinamičkih planova po kantonalnim uredima;

·  propusta u funkcionisanju internih kontrola prvenstveno u kantonalnim poreskim uredima;

·  nisu donešena pojedinačna rješenja za utvrđivanje plaća svakog radnika.

2 OPĆI DIO

Porezna uprava  je jedinstvena uprava u sastavu Federalnog Ministarstva finansija, koja vrši upravne i druge stručne poslove u oblasti javnih prihoda koji su joj propisani u nadležnost Zakonom o poreznoj upravi FBiH i drugim federalnim propisima. Poreznom upravom  rukovodi Direktor Porezne Uprave, koji ima i svog zamjenika. Direktor i Zamjenik direktora Porezne Uprave odgovorni su Federalnom ministru finansija za svoj rad i rad Porezne uprave, a u okviru svojih prava i dužnosti. Porezna uprava FBiH je organizirana na dva nivoa :

Federalnom

Kantonalnom ( Sarajevo, Zenica, Tuzla, Mostar, Bihać, Goražde, Travnik, Ljubuški, Orašje i Tomislavgrad ).

Pravilnikom o unutrašnjoj organizaciji Porezne Uprave utvrđene su organizacione jedinice koje čine Poreznu Upravu, a to su :

Središnji Ured Sarajevo;

Kantonalni Porezni uredi;

Ispostave po općinama;

Ispostave za više općina;

Područni uredi.

Sredstva za rad Porezne uprave u cjelini se obezbjeđuju iz Budžeta FBiH.

Porezna uprava je finansijsko poslovanje u 2002.godini obavljala preko Jedinstvenog računa trezora FBiH.

 Ukupan broj zaposlenih na kraju godine u Poreznoj upravi iznosi  1573, broj zaposlenih planiran budžetom iznosi 1.600, dok planirani broj zaposlenih pravilnikom o sistematizaciji iznosi 1.933.

U toku  2002. godine primljeno je ukupno 72. radnika. 

Napominjemo da Porezna uprava nije predala godišnji obračun u zakonski propisanom roku.

3 CILJ  REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni u svakom značajnom pogledu, u skladu sa važećom regulativom. Cilj revizije je i ocjena računovodstvenog sistema kao i ocjena sistema internih kontrola u smislu da li su prikladno postavljene za sprečavanje ili otkrivanje značajnog pogrešnog  prikazivanja i da li sistem internih kontrola funkcioniše.

Cilj revizije je da se ispitaju  finansijski izvještaji kako bi se steklo razumno uvjerenje da su isti u svim značajnim iznosima realno i objektivno predstavljeni, cjeloviti i valjani, da su sve radnje oko utroška javnog novca pravilno poduzete, dovršene, plaćene i registrirane kao i usaglašene sa važećom regulativom.

Cilj revizije je dati preporuke za dalji rad, sa naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i efikasan rad interne kontrole.

4 NALAZI  I  PREPORUKE

4.1  Menadžment i sistem internih kontrola

Revizijom kod Porezne uprave utvrđeno je da je Odlukom broj 10/04-49-3139-1/01 od 21.12.2001.godine,formirana interna kontrola sa zadatkom da kontroliše da li su računovodstvene transakcije izvršene u skladu sa zakonskim propisima, da li postoji adekvatna računovodstvena dokumentacija te da li finansijski izvještaji pružaju kompletne, pouzdane i vjerodostojne informacije o rezultatima finansijskih operacija i o finansijskim pozicijama.

Tim za reviziju je utvrdio određene propuste u funkcionisanju interne kontrole koji se odnose prvenstveno  na propuste u kantonalnim poreskim uredima, a što je imalo za posljedicu utvrđene nepravilnosti koje su konstatovane u ovom izvještaju.

Revizijom je takođe utvrđeno da je Poreska uprava formirala komisiju interne kontrole ( sastoji se od četiri člana) i navedena komisija je po zahtjevima direktora Poreske uprave vršila kontrolu zakonitosti rada Porezne uprave o čemu je sačinjavala izvještaje o izvršenoj kontroli.

Takođe, je utvrđeno neiskazivanje oduzete robe u vanbilansnim evidencijama.

Revizijom postupanja Porezne uprave kad je u pitanju rad sa nadzornim i poreznim markicama u 2002. godini nisu utvrđeni propusti u manipulaciji navedenih vrijednosti.  

Porezna uprava posjeduje potrebne evidencije kad su u pitanju nadzorne i porezne markice, ali samo evidentiranje u knjigovodstvu putem vanbilansne evidencije nije rađeno.

Porezna uprava je u 2002. godini vršila naručivanje i izdavanje nadzornih i poreznih markica.

Postupak naručivanja markica išao je tako što bi poreski obveznik podnio zahtjev za štampanje markica u kantonalni poreski ured, pri čemu je bio dužan uplatiti troškove štampanja i navesti vrstu robe na koji se odnosi markica i dimenziju markica.Na osnovu zahtjeva poreznog obveznika kantonalni poreski ured pravi zahtjev za štampanje markoca u skladu sa zahtjevom obveznika i šalje ga u Središnji ured.

Na osnovu zahtjeva kantonalnog ureda, Središnji ured u Sarajevu upučuje zahtjev za štampanje markica ovlaštenoj štampariji ( izbor štamparije vrši Federalno ministarstvo finansija ). Na osnovu tog zahtjeva štamparija štampa i isporučuje markice Središnjem uredu. Nakon toga Središnji ured obavještava kantonalni ured o tome da su odštampane tražene markice. Markice iz Središnjeg ureda preuzima ovlašteni radnik kantonalnog ureda, koji ih kasnije predaje poreskom obvezniku.

Prema evidencijama Porezne uprave ukupno je u 2002. godini naručeno i preuzeto nadzornih markica za duhanske prerađevine 238.657.791 komad, a izdato je ukupno 241.809.841 komada ( iz ranije godine bilo je zaliha nadzornih markica).

Porezna uprava je naručila i preuzela poreznih markica za duhanske prerađevine ( period od 05.08. do 31.12.2002.godine) 235.623.537 komada, a izdato je ukupno 153.022.537 komada.

Takođe, Porezna uprava je naručila i preuzela markice za alkohol ukupno 11.860.265 komada, a izdato je 12.082.562 komada ( iz ranije godine bilo je zaliha markica ).

Preporuke menadžmentu :

· menadžment treba da uspostavi funkciju interne kontrole kao skup postupaka kojih će se pridržavat svi uposleni u svrhu postizanja ciljeva na području efikasnog poslovanja, pouzdanog finansijskog izvještavanja i usklađenosti sa primjenjivim zakonima i propisima u svim svojim organizacionim dijelovima.

· menadžment treba jasno definirati nadležnosti službi,  te uvesti takve kontrolne postupke kojima se osigurava nadzor nad imovinom i poslovnim knjigama, a što se postiže zahtjevom uposlenih u poštivanju odgovarajućih pisanih uputstava.

4.2 Usklađenost sa zakonskim propisima

U svom poslovanju Porezna uprava nije dosljedno primjenjivala Uredbu o postupku nabavke robe, usluga i ustupanja radova, Zakon o trezoru,  Zakon o radnim odnosima i plaćama službenika organa uprave u FBiH, Uredbu o naknadama i drugim materijalnim pravima rukovoditelja izvršnih organa vlasti F BiH i službenika federalnih  ministarstava i drugih tijela Federalne uprave i Pravilnik o knjigovodstvu budžeta/proračuna F BiH.

Preporuke menadžmentu :

· Preporučuje se menadžmentu da dosljedno primjenjuje zakonske, podzakonske i opće akte.

4.3 Izvršenje budžeta

4.3.1 Prihodi

Ukupno iskazani prihodi Porezne uprave u 2002 godini prema glavnoj knjizi i bruto bilansu iznose 988.298,60 KM, a sastoje se od :

prihoda od pružanja javnih usluga u iznosu od 985.727,20 KM ( konto broj 722600)

prihoda od Federalnih sudskih taksi u gotovom novcu u iznosu od 1.536,28 KM ( konto broj 722212)

prihoda ostalih budžetskih naknada u iznosu od 387,70 KM ( konto broj 722400 )

prihoda od novčanih kazni u iznosu od 647,42 KM ( konto broj 723100).

Revizijom je utvrđeno da Porezna uprava ne raspolaže nikakvim evidencijama i dokumentacijom o vrsti (strukturi) naplačenih neporeznih (vlastitih) prihoda što je u suprotnosti sa odredbama člana 12. Zakona o trezoru u Federaciji Bosne i Hercegovine, pa tim za reviziju nije mogao uporediti podatke u glavnoj knjizi sa podacima u evidencijama Porezne uprave.

Tim za reviziju je utvrdio da se večina prihoda od pružanja javnih usluga odnosi na prihode od prodatih markica.

Takođe, revizijom se nije mogla utvrditi tačnost iskazanih-ostvarenih prihoda jer smo samo raspolagali podacima iz glavne knjige.

Preporuke menadžmentu :

· Porezna uprava je obavezna da prati i vodi evidenciju o ostvarenim i naplačenim vlastitim prihodima po vrsti prihoda, a što je u skladu sa odredbama člana 12. Zakona o trezoru u Federaciji Bosne i Hercegovine.

Rashodi i izdaci

Na dan 31.12.2002.godine ostvareni rashodi i izdaci Porezne uprave iznosili su 29.694.832 KM i bili  su manji u odnosu na Proračun korigovan Zaključkom Vlade Federacije BiH br 515/02 za 1.106.136 KM ili 3,60 %.

Tim za reviziju je konstatirao da je iz razloga nerealno planiranih pojedinih pozicija Proračuna za 2002. godinu, Porezna uprava ispostavljala  zahtjeve za unutarnjom preraspodjelom sredstava Proračuna, a Vlada Federacije BiH je sukladno članku 15. Zakona o izvršavanju proračuna Federacije BiH za 2002. godinu donosile Odluke o istoj .

Takođe Vlada Federacije BiH svojim Zaključkom broj 515/2002. godine od 03.10.2002. godine smanjuje Proračun Porezne uprave za 2002. godinu  ( Službene novine BiH 12/2002 ) ukupno za 887.342 KM. 

	R/b
	Opis
	Budžet za

2002. god.
	Raspoloživa sredstva 31.12.2002.god.
	Izvršenje budžeta za 2002. god.
	Indeks

5/3

	1
	2
	3
	4
	5
	6

	Rashodi  i izdaci 
	31.663.500
	30.791.335
	29.694.832
	93,78 

	I Tekući rashodi
	30.663.500
	29.791.335
	28.684.832
	93,57

	a) Plaće i naknade, troškovi uposlenih
	22.760.00
	23.160.000
	22.747.831
	99,94

	1.
	Bruto plaće i naknade
	17.560.000
	17.560.000
	17.560.000
	100,00

	2.
	Naknade troškova uposlnih
	5.200.000
	5.600.000
	5.187.831
	99,76

	b)
	Doprinosi poslodavca
	1.925.500
	1.975.500
	1.960.511
	108,81

	3.
	Doprinosi na teret poslodavca
	1.925.500
	1.975.500
	1.960.511
	108,81

	c)
	Izdaci za materijal i usluge
	5.978.000
	4.655.835
	3.976.857
	66,52

	4.
	Putni troškovi
	916.300
	322.249
	267.271
	29,16

	5.
	Izdaci za energiju 
	587.314
	587.314
	406.536
	69,21

	6.
	Izdaci za komunalne usluge
	537.726
	1.068.577
	980.421
	182,32

	7.
	Nabavka materijala
	993.916
	811.621
	811.554
	81,65

	8.
	Izdaci za usluge prijevoza i goriva
	652.288
	652.288
	472.280
	72,40

	9.
	Unajmljivanje imovine i opreme
	592.704
	492.704
	430.313
	72,60

	10.
	Izdaci za tekuće održavanje
	677.278
	451.291
	419.327
	61,91

	11.
	Izdaci za osiguranje
	140.924
	100.355
	19.719
	13,99

	12.
	Ugovorene usluge
	877.550
	169.436
	169.436
	19,30

	13.
	Rashodi internih transakcija
	- 
	 -
	9.633
	

	II  Izdaci za nabavku stalnih sredstava
	1.000.000
	1.000.000
	1.000.000
	100,00

Tim za reviziju je utvrdio da finansijski iskaz “ račun prihoda i rashoda “ na pozicijama izdaci za usluge prevoza i goriva i ugovorene usluge nije usklađen sa stanjima iz glavne knjige u iznosu od 726 KM, odnosno za 569 KM.

Bruto plaće i naknade 

U 2002. godini na ime bruto plaća i naknada troškova uposlenih  isplaćeno je ukupno 22.747.831 KM što iznosi 76,634 % u odnosu na ukupno ostvarene troškove. U Poreznoj upravi u decembru 2002. godine bilo je uposleno 1.573 radnika. Tim za reviziju je konstatirao da su plaće zaposlenih obračunavane i isplaćivane temeljem Pravilnika o radnim odnosima, plaćama i ostalim osobnim primanjima službenika i namještenika porezne uprave F BiH na koji je Federalno ministarstvo financija dalo suglasnost kao i Zaključka  Vlade Federacije o utvrđivanju koeficijenta za plaće i visini položajnog dodatka rukovoditelja federalnih organa  i službi i rukovodećih službenika koje imenuje Vlada Federacije.

Konstatirano je da prilikom utvrđivanja plaća uposlenika na nivou Porezne uprave nisu donesena pojedinačna  Rješenja o koeficijentu u skladu sa Pravilnikom, nego su samo donesena rješenja o rasporedu uposlenika na   određene poslove.

Služba računovodstva je plaće obračunavala na osnovu navedenih rješenja i koeficijenata utvrđenih u Pravilniku.Tim za reviziju je konstatirao da Porezna uprava nije jedinstveno postupala u pogledu utvrđivanja najniže plaće, te u tom pogledu Kantonalni porezni ured u Bihaću nije dosljedno primjenjivao Pravilnik o  radnim odnosima, plaćama i ostalim osobnim primanjima službenika i namještenika Porezne uprave.

Naknade troškova uposlenih odnose se na:

	naknade za pijevoz na posao i sa posla


	652.652 KM

	naknade za odvojeni život

                 
	8.312 KM

	naknade za topli obrok

         
          
	3.243.323 KM

	regres za godišnji odmor



	748.900 KM

	jubilarne nagrade




	175.800 KM

	naknade za smještaj dužnosnika


   
	5.112  KM


Naknade za prijevoz, odvojeni život, topli obrok kao i naknade za regres su isplaćivane u visini utvrđenoj prema važećim propisima.

Naknade za jubilarne nagrade odnose se na isplaćene naknade djelatnicama za 8.mart i na iste je obrčunat i plaćen propisani porez.  Za isplatu ovih naknada ne postoji  Odluka.

Naknade za smještaj dužnosnika isplaćivane su  za jednog dužnosnika Porezne uprave

Isplata je izvršena na bazi faktura za hotelski smještaj a Tim za reviziju nije dobio na uvid  odobrenje Premijera i Zamjenika premijera za isplatu  ovih naknada. 

Preporuke menadžmentu :

· dosljedno primjenjivati zakonske i podzakonske akte koji regulišu oblast radnih odnosa;

· naknade za smještaj dužnosnika ostvarivati u skladu sa Uredbom o naknadama i drugim materijalnim pravima rukovoditelja izvršnih organa vlasti F BiH i službenika Federalnih  ministarstava i drugih tijela Federalne uprave.

Izdaci za materijal i usluge iskazane su u iznosu 3.976.857 KM  i čine 13,86 ukupnih rashoda.

Izdaci za komunalne usluge odnose se na usluge PTT, vode i druge komunalne usluge.Za ove izdatke, a temeljem uzorka konstatirano je da je isplata izvršena na osnovu ispostavljenih faktura.

Izdaci za nabavku materijala na nivou Porezne  uprave iznose 811.554 KM.

Konstatirano je da je za nabavku kancelarijskog i potrošnog materijala u skladu sa Uredbom o postupku nabave roba , usluga i ustupanju radova Središnji ured porezne uprave početkom 2002. godine raspisao je i objavio  javno nadmetanje te na osnovu Zapisnika komisije izvršen je izbor najpovoljnijeg ponuđača.

Temeljem uzorka utvrđeno je da je nabavka pojedinih vrsta materijala obavljena bez odabira najpovoljnijeg ponuđača.

Na izdacima za tekuće održavanje  imovine i opreme, tim za reviziju je a temeljem uzorka, konstatirao da je postupljeno u skladu sa  Uredbom o postupku nabavke roba, usluga i ustupanju radova. Na ime ovih izdataka  utrošeno je ukupno 419.327 KM.

 Za usluge održavanja i opravku vozila Središnji ured nije vršio izbor najpovoljnijeg ponuđača, a takođe niti pojedini Kantonalni porezni uredi.

Ugovorene usluge su isplaćene u iznosu od 169.436 KM, a najznačajnije stavke se odnose na:

	·  usluge medija



	50.206 KM

	· usluge štampanja


	33.933 KM

	· usluge reprezentacije


	37.526 KM

	· izdaci za informiranje


	10.152 KM


Temeljem uzorka, tim za reviziju je konstatirao da za isplatu ovih izdataka postoji vjerodostojna dokumentacija faktura ili ugovor koji su sklopljeni na bazi izbora najpovoljnijeg ponuđača.

Usluge medija se uglavnom odnose na oglašavanje u dnevnim novinama i na radio-televiziji.

U 2002. godini Porezna uprava nije imala pravila trošenja sredstava reprezentacije.

Preporuke menadžmentu: 

· nabavku  roba, usluga i ustupanje radova izvršiti u skladu sa Uredbom o nabavci roba, usluga i ustupanju radova;

· donijeti pravila oko utroška sredstava reprezentacije.

Stalna sredstva

Porezna uprava je izvršila popis stalnih sredstava i sačinila izvještaje o popisu navedenih vrijednosti.

Revizijom popisa stalnih sredstava utvrđeno je da je Porezna uprava donijela Odluku o formiranju Centralne popisne komisije za popis stalnih sredstava,sitnog inventara, novčanih sredstava, vrijednosnih papira, obaveza broj 10/04-49-3567-1/02-H.D. od 19.11.2002.godine. Navedena komisija je saćinila izvještaj(zapisnik) o popisu broj 10/04-49-3567-2/03-A.S. od 21.02.2003. godine.

Takođe Odlukama rukovodioca Kantonalnih ureda formirane su komisije za popis cjelokupne imovine u kantonalnim uredima o čemu su sastavljeni izvještaji i proslijeđeni u Središnji ured kako bi Centralna popisna komisija napravila izvještaj o popisu na nivou Porezne uprave.

Revizijom popisa stalnih sredstava utvrđeno je da Kantonalni ured u Ljubuškom nije pravilno primjenio stope amortizacije za otpis stalnih sredstava. Naime, navedeni ured je primjenjivao stope amortizacije iz Pravilnika o knjgovodstvu budžeta-proračuna u FBiH koje su važile do 31.12.2001.godine, a ne propisane stope utvrđene Nomenklaturom sredstava za amortizaciju.

Tim za reviziju je utvrdio da vrijednost zgrade Kantonalnog ureda u Zenici nije pravilno iskazana.

Naime, revizijom je utvrđeno da završena investicija na adaptaciji poslovne zgrade Kantonalnog ureda u Zenici ( zgrada tehnički primljena i odobreno korištenje dana 24.11.2000. godine ), iskazana u poslovnim knjigama u vrijednosti  koje nisu identične sa vrijednostima iskazanim u izvještaju o završenoj investiciji na adaptaciji poslovne zgrade u Zenici.Takođe, napominjemo da nikad nije izvršena uknjižba navedene zgrade kod nadležnog organa.

Revizijom stalnih sredstava kod Kantonalnog ureda u Mostaru utvrđeno je da je više iskazana vrijednost zgrada i stanova u iznosu od 20.000 KM, a odnosi se na kupovinu stana u 1999. godini za potrebe tadašnjeg rukovodioca Kantonalnog ureda u Mostaru.

Naime, temeljem saglasnosti broj 10-23-858/99  od 26.05.1999. godine Generalni direktor je iz materijalnih troškova Porezne uprave izvršio finansiranje kupovine dijela stana u iznosu od 80.000 KM, što predstavlja 60% vrijednosti stana.

Hercegovačko neretvanski kanton je doznačio sredstva u iznosu 20.000 KM na račun Porezne uprave sa svrhom doznake « stimulativni dio po zahtjevu» a odnosi se na kupovinu stana za tadašnjeg rukovodioca Poreznog ureda u Mostaru.Navedena sredstva su prebačena na račun prodavca stana.

U poslovnim knjigama Porezne uprave  iskazana je vrijednost stana 100.000 KM, u kojoj su sadržana i sredstva dobijena od Hercegovačko neretvanskog kantona ( 20.000 KM), a pošto ta sredstva nisu iz budžeta FBiH ona se trebaju isknjižiti tako da vrijednost navedene imovine bude u iznosu od 80.000 KM.

Revizijom stalnih sredstava u Kantonalnom uredu u Ljubuškom utvrđeno je da je vrijednost motornih vozila ( 21 vozilo ) iskazana u popisnim listama i poslovnim knjigama urađena na osnovu procjene koristeći se katalogom rabljenih vozila, ali timu za reviziju nisu prezentirani bilo kakvi pisani tragovi kako bi se mogli potvrditi ti navodi ( nema nikakvog izvještaja, nije stavljeno na uvid koje vršio procjenu i slićno ).

U popisnim listama stalnih sredstava iskazano je stanje u iznosu od 11.261.553 KM, što čini neotpisanu vrijednost stalnih sredstava, a to je razlika između nabavne vrijednosti stalnih sredstava i ispravke vrijednosti stalnih sredstava (otpisana vrijednost).

Nabavna vrijednost stalnih sredstava iznosi 17.318.805 KM, a ispravka vrijednosti stalnih sredstava iznosi 6.057.252 KM.

Vrijednost stalnih sredstava prema knjigovodstvenim evidencijama na dan 31.12.2002. godine, prikazana je u slijedećoj tabeli :

	Red.

broj
	OPIS
	Nabavna

vrijednost
	Ispravka

vrijedosti
	Sadašnja

vrijedost

	1.
	Zemljište
	20.000
	-
	20.000

	2.
	Građevinski objekti
	2.645.827
	58.352
	2.587.475

	3.
	Stanovi
	1.455.416
	124.954
	1.330.462

	4.
	Namještaj
	2.516.889
	1.344.402
	1.172.487

	5.
	Kompjuterska oprema
	2.829.707
	1.899.605
	930.102

	6.
	Ostale kancelarijske mašine
	846.172
	486.182.
	359.990

	7.
	Motorna vozila
	3.161.185
	1.986.722
	1.174.463

	8.
	Elektronska i fot. oprema
	257.057
	157.035
	100.022

	9.
	Sredstva u pripremi
	3.586.552
	-
	3.586.552

	
	UKUPNO
	17.318.805
	6.057.252
	11.261.553


Revizijom je utvrđeno da je Porezna uprava iskazala izdatke za nabavku stalnih sredstava u iznosu od 1.000.000 KM, što je u skladu planiranim sredstvima iz budžeta FBiH.Izvršena je kupovina namještaja, kompjuterske opreme, opreme za prenos podataka i glasa, uredskih mašina, elektronske i fotografske opreme i mašina.

Revizijom navedenih nabavki u dijelu koji se odnosi na poštivanje procedura Uredbe o postupku nabavke robe, usluga i ustupanja radova, utvrđeno je da je navedena Uredba ispoštovana.

Tim za reviziju je utvrdio da Uredba o postupku nabavke robe, usluga i ustupanja radova nije ispoštovana kod sevisiranja i održavanja opreme u Kantonalnim uredima u Ljubuškom i Zenici.

Poreska uprava iskazala je u svojim evidencijama stanje konta 591111- neraspoređeni višak prihoda u iznosu od 526.552 KM.

Revizijom je utvrđeno da se iznos od 494.085 KM odnosi na neraspoređeni višak prihoda iz ranijih godina, dok je promet navedenog konta u 2002.iznosio 132.896 KM ( potražni promet ) i 100.429 KM ( dugovni promet ).

Tim za reviziju je utvrdio da je na dugovnoj strani u 2002. godini knjiženo storniranje prekoračenja budžeta u odnosu na planirani budžet u iznosu od 3.466 KM, ispravka početnog stanja u iznosu od 701 KM, rate kredita u iznosu od 1.593 KM ( odnosi se na date kredite radnicima u 1998. godini- 2 radnika ) i otpis potraživanja u iznosu od 98.137 KM ( odnosi se na potraživanja od Bosansko-podrinjskog kantona iz 1998.godine).

Na potražnoj strani konta neraspoređeni višak prihoda i rashoda evidentirane su ispravke knjiženja sa konta raspored viška prihoda i konta izvori stalnih sredstava po pojedinim kantonalnom uredima kako bi se dobilo ispravno stanje konta . neraspoređeni višak prihoda i rashoda.

Takođe je utvrđeno da ja Poreska uprava iznos od 121.088 KM prenijela na konto neraspoređeni višak prihoda i rashoda a koji se odnosi na obavezu za štampanje markica. (navedena obaveza postala je obaveza Ministarstva finansija).

Preporuke menadžmentu: 

· kako bi Porezna uprava ispoštovala Uredbu o postupku nabavke robe, usluga i ustupanja radova (''Sl.novineFBiH'',broj 31/98 ), potrebno je da ubuduće u svim slučajevima koristi procedure kako to predviđaju odredbe Uredbe, kako bi svi  potencijalni ponuđači bili dovedeni u ravnopravan položaj i tek na kraju provedenih procedura  da se zaključuje ugovor sa najpovoljnijim ponuđačem;

· Porezna uprava prilikom otpisa stalnih sredstava dužna je primjenjivati stope otpisa iz Nomenklature sredstava za amortizaciju;

· knjigovodstveno stanje stalnih sredstava uskladiti sa stvarnim stanjem;

4.4 Novčana sredstva

Novčana sredstva su se vodila preko računa trezora FBiH, odnosno Porezna uprava nije imala vlastitih otvorenih računa kod poslovnih banaka.

Napominjemo da sredstva u iznosu od 871.733,97 KM koja se nalaze na računu Hercegovačke banke d.d. Mostar nisu dostupna Poreznoj upravi jer banka se nalazi pod prinudnom upravom od strane međunarodne zajednice pa do okončanja postupka sredstva su blokirana.

Revizijom novčanih sredstava, utvrđeno je da je  formirana popisna komisija za popis novčanih sredstava, vrijednosnih papira, dugovanja i potraživanja (Odluka broj: 10/04-49-3567/02-H.D.  od 19.11.2002. godine) i da je navedena komisija izvršila popis navedenih vrijednosti i sačinila izvještaj o izvršenom popisu. 

Tim za reviziju, utvrdio je da blagajnički izvještaji u Kantonalnom uredu u Ljubuškom nisu zaključivani svakodnevno.

Revizijom putnih naloga u Kantonalnom uredu u Ljubuškom, utvrđeno je da pojedini nalozi nisu u potpunosti popunjeni ( nema izvještaja o putovanju ). Takođe, utvrđeno je u Kantonalnom uredu u Zenici da pojedini putni nalozi za vozila gdje se vodi evidencija o korištenju vozila uopšte nisu popunjeni.

Preporuke menadžmentu :

· Porezna uprava je obavezna zaključivati blagajničke izvještaje svakodnevno,

· putni nalozi moraju biti popunjeni ispravno i u potpunosti.

4.5 Potraživanja i razgraničenja

Na bilansnim pozicijama Porezne uprave  iskazana su potraživanja i razgraničenja u iznosu od 4.314.746 KM, a odnose se na :

kratkoročna potraživanja u iznosu od 870.546 KM,

finansijske i obračunske odnose sa drugim povezanim jedinicama ( veza pismo Ministarstva finansija FBiH broj : 08-49-995/03 od 15.05.2003.godine) u iznosu od 3.440.734 KM,

kratkoročna razgraničenja u iznosu od 3.466 KM.

Kratkoročna razgraničenja u iznosu od 3.466 KM se odnose na prekoračenje sredstava u odnosu na planirani budžet u dijelu koji se odnosi na izmirenje obaveza prema dobavljačima (faktura primljena od Tiska ).

Iskazano stanje finansijskih i obračunskih odnosa sa drugim povezanim jedinicama u iznosu od 3.440.734 KM, u skladu sa instrukcijom Ministarstva finansija FBiH predstavlja bilansnu neravnotežu
Revizijom potraživanja, utvrđeno je da je  formirana popisna komisija za popis novčanih sredstava, vrijednosnih papira, dugovanja i potraživanja (Odluka broj: 10/04-49-3567/02-H.D.  od 19.11.2002. godine) i da je navedena komisija izvršila popis navedenih vrijednosti i sačinila izvještaj o izvršenom popisu. 

4.6 Obaveze

Porezna uprava iskazala je ukupne obaveze u 2002.godini u iznosu od 3.469.076 KM, a odnose se na :

obaveze prema dobavljačima u iznosu od 1.465.995 KM ;

obaveze prema radnicima u iznosu od  2.003.081 KM;

Obaveze prema radnicima se odnose na neisplaćene bruto plaće i topli obrok za decembar 2002. godine.

Revizijom je utvrđeno da je Porezna uprava formirala komisiju za popis obaveza, (Odluka broj: 10/04-49-3567/02-H.D. od 19.11.2002. godine) a da navedena komisija nije izvršila popis navedenih vrijednosti i sačinila izvještaj o izvršenom popisu, što je u suprotnosti sa odredbama člana 73 Pravilnika o knjigovodstvu budžeta-proračuna u FBiH.

 Preporuke menadžmentu :

· Porezna uprava je obavezna najmanje jednom godišnje uskladiti stanje sredstava i njihovih izvora iskazanih u knjigovodstvu sa stvarnim stanjem utvrđenim popisom u skladu sa odredbama člana 73. Pravilnika o knjigovodstvu budžeta/proračuna u Federaciji BiH.

5 RAČUNOVODSTVO

 Finansijski iskazi su rađeni na propisanim obrascima, u obliku i sadržaju finansijskih izvještaja kako to propisuju odredbe Uredbe o računovodstvu budžeta/proračuna u FBiH.

Knjigovodstvo se nije u potpunosti vodilo u skladu sa Pravilnikom o knjigovodstvu.

Revizijom je utvrđeno da su usvojene računovodstvene politike.

Knjigovodstvene evidencije  prikazuju u potpunosti hronološki obrađene poslovne promjene i  daju potrebni nivo informacija o stanjima pojedinih stavki imovine ,obaveza, potraživanja, ostvarenim prihodima i rashodima za Poreznu upravu.

Porezna uprava nije izvršila popis obaveza, te uskladila knjigovodstveno stanje sa stvarnim stanjem i na taj način postupila je suprotno odredbama člana 73 Pravilnika o knjigovodstvu budžeta/proračuna u Federaciji BiH.

Softver za vođenje  knjigovodstva u potpunosti ne zadovoljava potrebe Porezne uprave.

ZAKLJUČAK 

Tokom obavljanja revizije konstatovane su određene nepravilnosti i slabosti u funkcionisanju Porezne uprave. Iste su izražene u slijedećim oblastima :

· nepostajanje u potpunosti sistema internih kontrola koje bi u potpunosti bile dostatne za punu zaštitu imovine i sredstava od gubitaka namjernih ili nenamjernih;

· nedosljednosti u primjeni Uredbe o postupku nabavke robe, usluga i ustupanja radova, Zakona o trezoru, Zakona o radnim odnosima i plaćama službenika organa uprave u FBiH, Uredbe o naknadama i drugim materijalnim pravima rukovoditelja izvršnih organa vlasti F BiH i službenika federalnih  ministarstava i drugih tijela Federalne uprave i Pravilnika o knjigovodstvu budžeta/proračuna F BiH,

·  neizvršen popis obaveza, te nije izvršeno usklađivanje knjigovodstvenog stanja sa stvarnim stanjem i na taj način postupljeno je suprotno odredbama člana 73 Pravilnika o knjigovodstvu budžeta/proračuna F BiH;

· nepravilna primjena stopa amortizacije (otpisa) stalnih sredstava.

U vezi uočenih slabosti, predlažemo menadžmentu Porezne uprave da preporuke prihvati i primjeni u cilju otklanjanja istih.

U ostavljenom roku Porezna uprava se očitovala u vezi sa Izvještajem o reviziji finansijskih izvještaja za 2002. godinu sa obrazloženjem konstatovanih propusta, dok primjedbi na Izvještaj nije bilo.

Generalni revizor


________________________


mr.sc. Ibrahim Okanović, dipl. oec.

Tim za reviziju


_________________________


Admir Džumhur, dipl.oec.

Sheet1

		R/b		Opis		Budžet za		Raspoloživa sredstva		Izvršenje budžeta		Indeks

												5-Mar

		1		2		3		4		5		6

		Rashodi  i izdaci				31,663,500		30,791,335		29,694,832		93.78

		I Tekući rashodi				30,663,500		29,791,335		28,684,832		93.57

		Plaće i naknade, troškovi uposlenih				22,760,000		23,160,000		22,747,831		99.94

		1.		Bruto plaće i naknade		17,560,000		17,560,000		17,560,000		100

		2.		Naknade troškova uposlnih		5,200,000		5,600,000		5,187,831		99.76

		b)		Doprinosi poslodavca		1,925,500		1,975,500		1,960,511		108.81

		3.		Doprinosi na teret poslodavca		1,925,500		1,975,500		1,960,511		108.81

		c)		Izdaci za materijal i usluge		5,978,000		4,655,835		3,976,857		66.52

		4.		Putni troškovi		916,300		322,249		267,271		29.16

		5.		Izdaci za energiju		587,314		587,314		406,536		69.21

		6.		Izdaci za komunalne usluge		537,726		1,068,577		980,421		182.32

		7.		Nabavka materijala		993,916		811,621		811,554		81.65

		8.		Izdaci za usluge prijevoza i goriva		652,288		652,288		472,280		72.4

		9.		Unajmljivanje imovine i opreme		592,704		492,704		430,313		72.6

		10.		Izdaci za tekuće održavanje		677,278		451,291		419,327		61.91

		11.		Izdaci za osiguranje		140,924		100,355		19,719		13.99

		12.		Ugovorene usluge		877,550		169,436		169,436		19.3

		13.		Rashodi internih transakcija		-		-		9,633

		Izdaci za nabavku stalnih sredstava				1,000,000		1,000,000		1,000,000		100

Izvršenje budžeta

Grafički prikaz strukture ostvarenih rashoda u 2002.god.

Sheet1

		R/b		Opis		Budžet za		Raspoloživa sredstva		Izvršenje budžeta		Indeks

						2002. god.						5-Mar

		1		2		3		4		5		6

		Rashodi  i izdaci				31,663,500		30,791,335		29,694,832		93.78		117.38%

		I Tekući rashodi				30,663,500		29,791,335		28,684,832		93.57

		a) Plaće i naknade, troškovi uposlenih				22.760.00		23,160,000		22,747,831		99.94

		1.		Bruto plaće i naknade		17,560,000		17,560,000		17,560,000		100		61.22%

		2.		Naknade troškova uposlnih		5,200,000		5,600,000		5,187,831		99.76		18.09%

		b)		Doprinosi poslodavca		1,925,500		1,975,500		1,960,511		108.81		6.83%

		3.		Doprinosi na teret poslodavca		1,925,500		1,975,500		1,960,511		108.81

		c)		Izdaci za materijal i usluge		5,978,000		4,655,835		3,976,857		66.52		13.86%

		4.		Putni troškovi		916,300		322,249		267,271		29.16		0.93%

		5.		Izdaci za energiju		587,314		587,314		406,536		69.21		1.42%		4.59%		Ostali izdaci za materijal i usluge

		6.		Izdaci za komunalne usluge		537,726		1,068,577		980,421		182.32		3.42%

		7.		Nabavka materijala		993,916		811,621		811,554		81.65		2.83%

		8.		Izdaci za usluge prijevoza i goriva		652,288		652,288		472,280		72.4		1.65%

		9.		Unajmljivanje imovine i opreme		592,704		492,704		430,313		72.6		1.50%

		10.		Izdaci za tekuće održavanje		677,278		451,291		419,327		61.91		1.46%

		11.		Izdaci za osiguranje		140,924		100,355		19,719		13.99		0.07%

		12.		Ugovorene usluge		877,550		169,436		169,436		19.3		0.59%

		13.		Rashodi internih transakcija		-		-		9,633				0.03%

		II  Izdaci za nabavku stalnih sredstava				1,000,000		1,000,000		1,000,000		100		3.49%






